
КОМИ РЕСПУБЛИКАЛÖН ОЛАНПАС

«Семьяö быдтöм вылö кагаöс сетiгöн государствосянь отсöг йылысь» Коми Республикаса Оланпаслöн 1 статьяö вежсьöмъяс пыртöм йылысь

Примитöма Коми Республикаса 
Государственнöй Сöветöн                    2010 вося кöч тöлысь 23 лунö

1 статья. Пыртны «Семьяö быдтöм вылö кагаöс сетiгöн государствосянь отсöг йылысь» Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2008, 11 №, 634 ст.; 2009, 49 №, 991 ст.; 2010, 6 №, 84 ст.) татшöм вежсьöмъяс:
1) 1 юкöнын «Коми Республика мутасын олысь Россия Федерацияса гражданалы, кодъяс пи (ныв) пыдди босьтiсны» кывъяс вежны «Коми Республика мутасын олысь Россия Федерацияса гражданинлы, кодi пи (ныв) пыдди босьтiс» кывъясöн;
2) 2 юкöнын:
а) медводдза абзацын «öти» кывсö киритны;
б) содтыны татшöм абзац:
«Тайö юкöнын пасйöм öтчыдысь сетан сьöма пособиесö урчитöны да мынтöны пи (ныв) пыдди босьтысьяс пиысь öтилы.»;
3) 3 юкöнö содтыны татшöм абзац:
«Öтчыдысь  сетан сьöма пособиесö индексируйтöны быд во Коми Республикаса оланпасöн.»;
4) 4 юкöнын:
а)  «пöрадок» кыв бöрын содтыны «да условиеяс» кывъяс;
б) «урчитö» кыв вежны «урчитöны» кывйöн.

2 статья. Тайö Оланпасыс вынсялö сійöс официальнöя йöзöдан лунсянь дас лун бöрын.
Коми Республикаса Правительстволы вайöдны ассьыныс нормативнöй правовöй актъяссö тайö Оланпас серти.

